
UNION EUROPEA

CONVENIO DE COLABORACION ENTRE A ENTIDADE PUBLICA EMPRESARIAL AUGAS DE
GALICIA E O CONCELLO DE CEE PARA A NOVA ESTACION DEPURADORA DE AUGAS
RESIDUAIS DE CEE-CORCUBION (A CORUNA), COFINANCIADA POLA UNION EUROPEA A
TRAVES DO FONDO EUROPEO DE DESENVOLVEMENTO REXIONAL (FEDER) NUN 80%, NO
MARCO DO PROGRAMA OPERATIVO FEDER GALICIA 2014-2020

Dunha parte, Ethel Maria Vazquez Mourelle, conselleira de Infraestruturas e Mobilidade, Decreto
112/2020, de 6 de setembro, polo que se nomea aos titulares das vicepresidencias e consellerias da
Xunta de Galicia, en nome e representacion da entidade publica empresarial Augas de Galicia, no
exercicio das funcions atribuidas polos artigos 13 da Lei 9/2010 e 6 do Estatuto da entidade publica
empresarial Augas de Galicia, aprobado polo Decreto 32/2012, do 12 de xaneiro.

Doutra parte, Margarita Lamela Louza, alcaldesa do concello de Cee, no exercicio das atribucions
conferidas no artigo 21 da Lei 7/1985, de 2 de abril, de Bases do Réxime Local.

EXPONEN

Primeiro.- O Concello de Cee ten atribuidas competencias en materia de saneamento de auga
potable en base a Lei 7/1985, do 2 de abril, reguladora das Bases do Réxime Local, que nos seus
artigos 25.2 c), 26.1 a) e 86.2, configura o saneamento e depuracion de augas residuais como un
servizo de competencia local, nos termos establecidos pola lexislacion da comunidade autonoma.

Neste senso, o artigo 80.2 |) da Lei 5/1997, do 22 de xullo, reguladora da Administracion local de
Galicia, sinala como competencia atribuida as entidades locais o tratamento de augas residuais,
delimitando a Lei 9/2010, do 4 de novembro, de augas de Galicia o reparto competencial neste
eido, resultando competencia das entidades locais, en materia de execucion de obras, as que tenan
por obxecto a rede de sumidoiros (artigo 5.1 b)), redes de distribucion (artigo 27.2 c)), a execucion
de calquera obra no eido do saneamento e/ou a depuracion que non tefa sido declarada de
interese publico por algun dos medios do artigo 28 da Lei 9/2010, do 4 de novembro, de augas de
Galicia (artigos 27.2 a)) en relacion co artigo 5.1 c)).

Ademais, en materia de prestacion do servizo, atriblese competencia as entidades locais para a
prestacion do servizo respecto de instalacions non comprendidas no artigo 32 da Lei 9/2010, do 4
de novembro, de augas de Galicia, respecto daquelas instalacions das que non se solicite a sua
asuncion do servizo pola Xunta de Galicia de acordo co establecido na disposicion transitoria
quinta, asi como a prestacion do servizo de saneamento (artigo 5.1.c)).

Segundo.- A entidade publica Augas de Galicia, entidade creada pola Lei 9/2010, do 4 de
novembro, de augas de Galicia e regulada polo Decreto 32/2012, do 12 de xaneiro, polo que se
aproba o seu estatuto € unha entidade pulblica empresarial do sector publico autonémico de
Galicia, adscrita a Conselleria de Infraestruturas e Mobilidade, con personalidade xuridica propia e
plena capacidade de obrar para o cumprimento dos seus fins, e constitie o medio, xunto co resto
de o6rganos que integran a Administracion hidraulica de Galicia, a través do cal a Comunidade
Autonoma de Galicia exerce as slas competencias en materia de augas e obras hidraulicas.

Entre estas competencias atopanse, con caracter xeral, e de acordo co establecido na Lei 9/2010,
do 4 de novembro, de augas de Galicia, a ordenacion administrativa e a planificacion das obras
hidraulicas non declaradas de interese xeral (artigo 4.1 a)) e, de xeito concreto, no ambito do

saneamento e a depuracion, correspondelle a ordenacion dos servizos de saneamento en alta
(artigo 11.5 a)) e a elaboracion dos criterios de coordinacion das actuacions das entidades locais
(artigo 11.5 b) e 26.2d)), entre outras. En calquera caso, as competencias da Comunidade
Auténoma de Galicia exerceranse sempre de conformidade co principio de garantia e eficacia do
servizo publico de abastecemento (artigo 3.1 f)).

Terceiro.- A actuacion da Comunidade Autonoma de Galicia e das entidades locais no ambito do
saneamento e depuracion de augas residuais tera por finalidade contribuir a execucion do bo
estado ecoldxico das augas e dos ecosistemas asociados mediante o cumprimento dos obxectivos
establecidos na lexislacion aplicable, fomentandose a reutilizacion das augas depuradas cando isto
sexa viable.

Para a consecucion destes e dos restantes fins e obxectivos establecidos en materia de
saneamento, a Lei 9/2010, do 4 de novembro, de augas de Galicia, establece un mandato de
colaboracion entre as entidades locais, que ostentan competencias na materia, e a Comunidade
Autonoma de Galicia. A natureza da colaboracion pode ser técnica e/ou financeira e articularse a
través de diversos mecanismos como son, a participacion de Augas de Galicia na construcion e
explotacion de obras que sexan competencia das entidades locais galegas (artigo 11.3 d), e a
regulacion e ou outorgamento de auxilios econdmicos as entidades locais en materias da sGa
competencia (artigo 26.3).

Cuarto.- O artigo 57 da Lei 7/1985, do 2 de abril, reguladora das bases do réxime local e o 194 da
Lei 5/1997, do 22 de xullo, da Administracion local de Galicia determinan que a cooperacion
econdmica, técnica e administrativa entre a Administracion Local e as Administracions do Estado e
das Comunidades Autonomas, tanto en servizos locais como en asuntos de interese comun,
desenvolverase con caracter voluntario, baixo as formas e nos termos previstos nas leis, pudendo
ter lugar, en todo caso, mediante os convenios administrativos que subscriban.

Quinto.- Augas de Galicia realizou un estudo de alternativas con obxecto de determinar a mellor
ubicacion para a EDAR de Cee e Corcubion, dentro das actuacions proxectadas para a “Mellora do
sistema de saneamento nos concellos de Cee e Corcubién (A Coruia)”.

Unha vez determinado o lugar para ubicar a EDAR, Augas de Galicia prevé licitar a redaccion do
proxecto construtivo “Nova estacion depuradora de augas residuais de Cee-Corcubion (A Coruna)”.
Para a correcta execucion deste contrato € necesario que o Concello de Cee poina a disposicion os
terreos para que a empresa adxudicataria do contrato poida realizar os traballos xeotécnicos e
topograficos precisos.

Considerando a confluencia dos intereses das partes comparecentes, o Concello de Cee e Augas de
Galicia, cada unha dentro do seu ambito competencial de acordo co exposto nas clausulas
anteriores, asi como o deber de colaboracion entre administracions establecido na normativa de
aplicacion, faise preciso artellar as bases para a 6ptima coordinacion das stas actuacions, motivos
polos que, as partes subscriben este convenio de colaboracion con suxeicion as seguintes

CLAUSULAS

PRIMEIRA.- OBXECTO DO CONVENIO

E obxecto deste convenio establecer as condicions basicas para a colaboracién entre Augas de
Galicia e o Concello de Cee para que o concello pona a disposicion de Augas de Galicia os terreos

necesarios para redactar e executar o proxecto construtivo “Nova estacion depuradora de augas
residuais de Cee-Corcubion (A Coruna)”.

SEGUNDA.- OBRIGAS
A. Para o cumprimento do obxecto deste convenio, Augas de Galicia obrigase a:

1. Entregar ao Concello o estudo de alternativas realizado, no que se determinan as parcelas
onde se vai ubicar a estacion depuradora de augas residuais de Cee e Corcubion.

2. Financiar e licitar o proxecto construtivo, supervisalo e aprobalo.

3. No ambito das slias facultades, colaborar coas outras partes no desempeiio das slas obrigas
e afrontar e intentar resolver, conforme aos principios de boa fe e lealdade, calquera
dificultades ou problemas que poidan xurdir no desenvolvemento da actuacion, tendo como
Unico criterio da sta xestidon, o logro dos obxectivos que se pretenden alcanzar con esta
obra hidraulica.

B. Para o cumprimento do obxecto deste convenio, o Concello de Cee obrigase a:

1. Poner a disposicion de Augas de Galicia os terreos necesarios para realizar os traballos
técnicos precisos para a elaboracion do proxecto construtivo “Nova estacion depuradora de
augas residuais de Cee-Corcubioén (A Coruna)”.

2. Unha vez aprobado o proxecto construtivo “Nova estacion depuradora de augas residuais de
Cee-Corcubién (A Coruna)”, comprométese a adquirir os terreos necesarios, a sUa efectiva
posta a disposicion de Augas de Galicia antes do inicio das obras, libres de cargas e
gravames e co réxime urbanistico adecuado, asi como a reposicion de servizos e servidumes.
Se os terreos non foran propiedade da entidade local, esta debera tramitar o
correspondente procedemento de expropiacion forzosa. Neste suposto, con caracter previo
ao inicio das obras e en relacion con todos os bens afectados, o concello debera acreditar o
pago ou, no seu defecto, a consignacion na Caixa Xeral de Depodsitos do depdsito previo a
ocupacion e da indemnizacion polos prexuizos derivados da rapida ocupacion.

3. No ambito das slas facultades, colaborar coas outras partes no desempeiio das stas obrigas
e afrontar e intentar resolver, conforme aos principios de boa fe e lealdade, calquera
dificultades ou problemas que poidan xurdir no desenvolvemento da actuacion, tendo como
Unico criterio da sta xestion, o logro dos obxectivos que se pretenden alcanzar con esta
obra hidraulica.

TERCEIRA.- CONTIDO ECONOMICO DA COLABORACION

1. O custo do proxecto construtivo “Nova estacion depuradora de augas residuais de Cee-
Corcubién (A Coruia)” ascende a 347.694,12 €. Para o financiamento desta cantidade, Augas de
Galicia dispon de crédito suficiente e axeitado na conta financeira 219, “Outro inmobilizado
inmaterial”, do Plan Xeral de Contabilidade Publica de Galicia. A achega de Augas de Galicia de
anualidades futuras esta condicionada a existencia de crédito nos seus correspondentes
orzamentos. Os compromisos de gasto plurianuais aprobados por Augas de Galicia para financiar a
cantidade maxima establecida son os seguintes:

Ano Importe (Euros )
2021 202.821,57 €
2022 144.872,55 €

Por acordo do Consello da Xunta do 20 de novembro de 2020, aprobouse o proxecto de Lei de
orzamentos xerais da Comunidade Auténoma de Galicia para o ano 2021. Para os efectos da
tramitacion do expediente de gasto, resulta de aplicacion o establecido na Orde do 11 de febreiro
de 1998, pola que se regula a tramitacion anticipada de expedientes de gasto, modificada polas
Ordes do 27 de novembro de 2000 e do 25 de outubro de 2001; quedando condicionado a existencia
de crédito adecuado e suficiente nos orzamentos da Comunidade Auténoma para o ano 2021.

As baixas do orzamento que se produzan como consecuencia da adxudicacion dos concursos de
execucion das obras de referencia repercutirase a Augas de Galicia. Do mesmo xeito, os
incrementos derivados de posibles modificacions do proxecto de execucion destas obras asi como
das eventuais liquidacions definitivas seran asumidas por esta entidade ata a cantidade maxima
fixada no paragrafo anterior.

A execucion das obras de referencia seran cofinanciadas pola Union Europea a través do Fondo
Europeo de Desenvolvemento Rexional (FEDER) nun 80%, no marco do Programa Operativo Feder
Galicia 2014-2020. A actuacion enmarcase dentro do Programa Operativo no Obxectivo Tematico 6
“conservar e protexer o medio ambiente e promover a eficiencia dos recursos”, Prioridade de
Investimento 6.2 “o investimento no sector da auga para cumprir os requisitos do acervo da Union
en materia de medio ambiente e para abordar as necesidades, determinadas polos Estados
membros, dun investimento que vaia mais ala de ditos requisitos”, Obxectivo Especifico 6.2.1
“culminar os requisitos da Directiva Marco da Auga a través do investimento en infraestruturas de
saneamento, depuracion e reutilizacion de augas residuais, e mellora da calidade da auga”. Unha
maneira de facer Europa. Polo que, deberanse observar os criterios de elixibilidade, xestion,
publicidade e control propios dos documentos de programacion e da normativa comunitaria de
aplicacion ao FEDER. Respectaranse, polo tanto, as normas de subvencionabilidade do gasto do
Programa Operativo do citado fondo europeo, asi como as normas de informacion e publicidade
establecidas nas Guias de Publicidade e nas demais normas comunitarias que sexan de aplicacion.

No caso de que a Comision Europea adoite decisiéns que impliquen correcciéns financeiras e/ou
descertificacions de fondos europeos, consecuencia de causas imputables a entidade local ao
ocasionar atrasos na execucion das obras ou pola incorrecta explotacion do executado, o concello
obrigase a asumir os ditos importes econdémicos.

2. O custo dos terreos que o Concello se compromete a adquirir € de 21.995,47 €. O Concello
dispon de crédito adecuado e suficiente na sta aplicacion orzamentaria 151/60000.

CUARTA.- RELACION LABORAL

A subscricion deste convenio non implica relacion laboral, contractual ou de calquera tipo con
caracter indefinido, entre os profesionais que desenvolvan as actividades e a entidade publica
empresarial Augas de Galicia, de tal xeito que non se lle podera esixir responsabilidade ningunha,
nin directa, nin subsidiaria, polos actos ou feitos ocorridos no desenvolvemento deste.

QUINTA.- COMISION DE SEGUIMENTO

Constituirase, a iniciativa de calquera das partes, unha comision formada por dous representantes
de cada unha das partes para desenvolver as seguintes actuacions:
- Impulsar e avaliar o cumprimento deste convenio, proponendo as actuacions que se
consideren precisas.
- Interpretar, en caso de dubida, o contido do convenio.

- Propofer as partes a resolucion das posibles controversias que puideran xurdir na aplicacion
do convenio.

Actuara como Presidente un dos representantes de Augas de Galicia, con voto de calidade.
Esta comision reunirase as veces que se estimen oportunas para o cumprimento do convenio.

Os membros desta comision de seguimento poderan asistir as reunidons desta acompanados do
persoal técnico que consideren oportuno. Ademais, cando se considere oportuno, a Comision de
Seguimento podera requirir a asistencia técnica necesaria para a avaliacion e analise das distintas
cuestions sobre as que deban adoptarse acordos.

SEXTA.- NATUREZA DO CONVENIO

Este convenio de colaboracion ten natureza administrativa, rexendo na sla interpretacion e
desenvolvemento o ordenamento xuridico-administrativo.

Todo litixio, controversia ou reclamacion resultantes deste Convenio ou relativo a este, a sUa
interpretacion ou execucion, o seu incumprimento, resolucion ou nulidade, resolverase pola
xurisdicion contencioso-administrativa.

SETIMA.- VIXENCIA DO CONVENIO

O convenio tera efectos desde a data da sGa sinatura e estendera a sua vixencia ata o 31.12.2022.
Porén, seguira producindo efectos en tanto se mantenan as obrigas pendentes de cada unha das
partes recollidas neste convenio

OITAVA.- MODIFICACION DO CONVENIO

Calquera modificacion no contido deste convenio, requirird acordo unanime entre as partes e
tramitarase a través dunha addenda ao mesmo.

NOVENA.- EXTINCION DO CONVENIO

Sera causa de extincion automatica do convenio:
- 0 cumprimento do seu obxecto
- o transcurso do seu prazo de vixencia

Este convenio tamén podera extinguirse por incorrer nalgunha das seguintes causas de resolucion:
- 0 mutuo acordo entre as partes asinantes
- a inviabilidade da realizacion das actuacions descritas neste convenio, por causas non
imputables as partes

A resolucidén con causa nalgun dos supostos anteriores non levara asociada indemnizacion a
ningunha das partes.
DECIMA.- PROTECCION DE DATOS DE CARACTER PERSOAL

As partes asinantes obriganse ao cumprimento do Regulamento (UE) 2016/679 do Parlamento
Europeo e do Consello, do 27 de abril de 2016, relativo a proteccion das persoas fisicas no que

respecta ao tratamento de datos persoais e a libre circulacion destes datos e polo que se derroga a
Directiva 95/46/CE (Regulamento xeral de proteccion de datos), da Lei Organica 3/2018, do 5 de
decembro, de proteccion de datos persoais e garantia dos dereitos dixitais e demais normativa
vixente de aplicaciéon en cada momento en materia de proteccion de datos.

UNDECIMA.- PUBLICIDADE

A sinatura deste convenio supora o consentimento expreso das partes asinantes para incluir e facer
publicos os datos persoais que consten no convenio, e mailo resto de especificacions contidas no
mesmo, de conformidade co artigo 15 da Lei 1/2016, do 18 de xaneiro, de transparencia e bo

goberno e o Decreto 126/2006, do 20 de xullo, polo que se regula o rexistro de convenios da Xunta
de Galicia.

E para que asi conste, en proba de conformidade coas clausulas deste convenio, asinan as partes
electronicamente o presente documento.

A presidenta de Augas de Galicia, Ethel Maria Vdzquez Mourelle

A alcaldesa de Cee, Margarita Lamela Louzad

